Súðavíkurhreppur  -  fundargerð hreppsnefndar

9.   fundur  kjörtímabilið 1998 – 2002. 

12.  janúar 1999, kl. 14.00.
 haldinn í fundarsal hreppsnefndar Njarðarbraut 14.

Árið 1999,   12. janúar 1999  kl. 14.00 hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn; Salvar Baldursson,  Friðgerður Baldvinsdóttir, Jón Grétar Kristjánsson, Fjalar Gunnarsson, Heiðar Guðbrandsson, og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði eftir athugasemdum við fundarboð.   Engar athugasemdir gerðar við fundarboð.

       Dagskrá:

1.
Fundur fræðslu og tómstundanefndar dags. 11. janúar 1999.

2.
Bréf Nemendafélags Súðavíkurskóla dags. 15.12.1998 vegna fjárstyrks.

3.
Bréf Jöfnunarsjóðs Sveitarfélaga dags. 10.11.1998 vegna heimavistar.

4.
Staðfesting gjaldskrár fyrir leikskóla.

5.
Staðfesting á reglum um útleigu íþróttahúss.

6.
Bréf Vá Vest dags. 19.11.1998, niðurstöður námstefnu á Núpi og fleira.

7.
Skýrsla sveitarstjóra vegna lúkningu uppgjörs vegna ofanflóða.

8.
Erindi vegna Náttúrustofu Vestfjarða í Bolungarvík.

9.
Bréf séra Baldurs Vilhelmssonar dags. 15. desember 1998.

10.
Fasteignagjöld,  afsláttur elli- og örorkulífeyrisþega.

11.
Beiðni um niðurfellingu fasteignagjalda.

12.
Rotþróargjald sbr. ákvörðun hreppsnefndar 8. desember sl.

13.
Gjaldskrá um soprhirðu í Súðavíkurhreppi.

14.
Greinargerð  Eignarhaldsfélags Brunabótarfélags Íslands vegna magnútboða á slökkvibifreiðum og möguleg endurnýjun slökkvibifreiða í samvinnu við félagið.

15.
Greinargerð Línuhönnunar vegna sorphirðu- og sorpförgunarmála.

16.
Bréf Guðrúnar Elíasdóttur dags. 10.desember 1998.

17.
Bréf Ísafjarðarbæjar (ódagsett) vegna upplýsingamiðstöðvar fyrir nýbúa.

18.
Bréf Vegagerðarinnar vegna veglínu í botni Ísafjarðar.

19.
Bréf Veðurstofu Íslands dags. 1.12.1998 vegna vinnu við hættumat ofanflóða á landinu.

20.
Fjárhagsáætlun Skólaskrifstofu Vestfjarða vegna ársins 1999.

21.
Fréttabréf Hagstofu Íslands nr. 70/1998 – mannfjöldi á Íslandi 1. des. 1998.

22.
Bréf Sambands íslenskra sveitarfélaga dags. 10. desember 1998 – staðgreiðsluáætlun vegna ársins 1999.

23.
Fundarboð launanefndar sveitarfélaga á Ísafirði 15. janúar nk.



1. Fundur fræðslu og tómstundanefndar dags. 11. janúar 1999. 

Varðandi 1. dagskrárlið í fundargerð fræðslu- og tómstundanefndar gerði sveitarstjóri tillögu um að nú þegar verði hafin vinna við að undirbúa næsta skólaár hvað varðar niðurdeilingu í bekkjardeildir og kennslukvóta við skólann,  miðað við  fyrirliggjandi nemendaspá í samráði við Skólaskrifstofu Vestfjarða.

Samþykkt samhljóða.

Varðandi dagskrárlið  nr. 2 í fundargerð fræðslu- og tómstundanefndar lýsir Heiðar Guðbrandsson því yfir að hann er alfarið á móti því að reykingar verði leyfðar við þorrablótshald í íþróttahúsinu og móti því að húsið sé notað til almenns skemmtanahalds.

Fundargerðin samþykkt með fjórum atkvæðum H-lista, Heiðar sat hjá.

2. Bréf Nemendafélags Súðavíkurskóla dags. 15.12.1998 vegna fjárstyrks.

Bréfinu vísað til fjárhagsáætlunar.

3. Bréf Jöfnunarsjóðs Sveitarfélaga dags. 10.11.1998 vegna heimavistar.

Oddviti gerði tillögu um að afgreiðslu bréfsins verði frestað til 20. janúar nk.

Samþykkt samhljóða.

4. Staðfesting gjaldskrár fyrir leikskóla.

Gjaldskráin staðfest og árituð af fjórum hreppsnefndarmönnum, Heiðar Guðbrandsson áritaði ekki gjaldskránna.

Heiðar óskaði svohljóðandi bókunar.   Ég mótmæli þeim stjórnsýslugjöningi sem hér fer fram.  Engar umræður eiga sér stað um gjaldskránna,  vitnað er til fyrri umræðu sem ekki er hægt að rekja til þessa blaðs og ekki er hægt að sjá að fræðslunefnd eða hreppsnefnd hafi nokkurn tíma fjallað um þessa gjaldskrá eða samþykkt hana.

Oddviti vill bóka, að þessi gjaldskrá sé búin  að koma þrisvar fyrir hreppsnefnd og var samþykkt á fundi hreppsnefndar 18. nóvember sl., en þar láðist einungis að árita hana.

5. Staðfesting á reglum um útleigu íþróttahúss.

Reglurnar áritaðar.

Heiðar óskaði svohljóðandi bókunar.  Ég tel að þessar reglur eigi að staðfestast af skólastjóra og tilheyri reglum skólans, og lýsi áfram andstöðu minni við að salurinn sé leigður án umsjónarmans.

6. Bréf Vá Vest dags. 19.11.1998, niðurstöður námstefnu á Núpi og fleira.

Bréfinu vísað til áframhaldandi vinnu stýrihópsins og hreppsnefnd er sammála um að fela honum að ljúka vinnu við gerð vímuvarnaráætlunar Súðavíkurhrepps.

7. Skýrsla sveitarstjóra vegna lúkningu uppgjörs vegna ofanflóða. 

Sveitarstjóri gerði grein fyrir viðræðum aðila frá því 17. október sl.

Sveitarstjóra falið að vinna áfram að uppgjörsmálum við forsætis-, fjármála-, umhverfis-, og félagsmálaráðuneyti.    Jafnframt óskar hreppsnefnd eftir að forsætisráðherra komi til viðræðna við hreppsnefnd í Súðavík eins fljótt og auðið er.      

8. Erindi vegna Náttúrustofu Vestfjarða í Bolungarvík.

Hreppsnefnd er sammála um að koma að Náttúrustofu Vestfjarða í Bolungarvík, og óskar eftir viðræðum við Bolungarvíkurbæ með hvaða hætti slíkt samstarf verði.  Jafnframt vill hreppsnefnd undirstrika að hún sé meðmælt því að stofnanir og samstarfsráð sveitarfélaga dreifist á hina ýmsu byggðarkjarna á Vestfjörðum.

9. Bréf séra Baldurs Vilhelmssonar dags. 15. desember 1998. 

Bréfinu vísað til fjárhagsáætlunar.    

10. Fasteignagjöld,  afsláttur elli- og örorkulífeyrisþega.

Hreppsnefnd er sammála um að við álagningu fasteignargjalda fyrir árið 1999 verði reglur um niðurfellingu fasteignaskatts óbreyttar, en við álagningu ársins 2000 verð tekin upp tekjutengd viðmiðun þar sem afsláttur verði í þremur flokkum.

Við álagningu þjónustugjalda verður felldur niður helmingur sorphirðugjalds, helmingur vatnsgjalds en holræsagjald verður innheimt að fullu. 

Sveitarstjóri gerði grein fyrir fasteignamati eigna í gömlu byggðinni og þeim breytingum sem F.M.R. hefur gert.  Hreppsnefnd felur sveitarstjóra að hefja undirbúning að því að kæra mat eigna í gömlu byggðinni. 

11. Beiðni um niðurfellingu fasteignagjalda.

Hér vek Fjalar Gunnarsson af fundi:

Hreppsnefnd samþykkir erindið samhljóða.

Hér mætti Fjalar aftur á fund hreppsnefndar.

12. Rotþróargjald sbr. ákvörðun hreppsnefndar 8. desember sl.

Hreppsnefnd samþykkir eftirfarandi viðauka við holræsareglugerð og gjaldskrá vegna rotþróa:

Gjaldskrá þessi og reglur ná til rotþróa sem sveitarfélagið  hefur látið koma fyrir.  Búið er að koma fyrir rotþróm á flestum bændabýlum í hreppnum.  Ekki hefur verið komið fyrir rotþróm á fjórum bæjum.   Stefnt er að því að þær verði settar upp skv. frekari ákvörðun hreppsnefndar. Lögn frá húsi að rotþró er á ábyrgð hvers húseiganda.    

Súðavíkurhreppur sér um að tæma ofangreindar rotþrær.   Jafnframt sér hreppurinn um að viðhalda þrónum og frárennslislögn frá þeim.   Viðhald á lögn frá húsi að rotþró er á ábyrgð hvers húseiganda. 

Rotþróagjald er kr.  5.500.- 

Telji ábúandi að viðhalds sé þörf lætur hann skrifstofu Súðavíkurhrepps vita.   Hreppurinn gerir ráðstafanir til að viðgerð fari fram miðað við ofangreint fyrirkomulag.  Kostnað af viðhaldi frárennslislagnar að rotþró ber húseigandi.

Samþykkt samhljóða.

13. Gjaldskrá um soprhirðu í Súðavíkurhreppi.

Gjaldskrá fyrir sorphirðu  í Súðavíkurhreppi fyrir árið 1999 samþykkt samhljóða.   Sveitarstjóra og starfsmanni hreppsins falið að gera tillögu um röðun  fyrirtæka í flokka.

14. Greinargerð  Eignarhaldsfélags Brunabótarfélags Íslands vegna magnútboða á slökkvibifreiðum og möguleg endurnýjun slökkvibifreiða í samvinnu við félagið.

Hreppsnefnd fagnar framtaki Eignarhaldsfélags Brunabótarfélags Íslands.  Hreppsnefnd er sammála um að kanna möguleika á að endurnýja búnað slökkviliðs á næstu árum með þeim hætti sem fram kemur í greinargerð E.B.Í.

Erindinu vísað til fjárhagsáætlunar.

15. Greinargerð Línuhönnunar vegna sorphirðu- og sorpförgunarmála.

Greinargerðin lögð fram.   Sveitarstjóra falið að kanna frekar jarðgerð með tromlu og múga aðferð.    Jafnframt að athuga með að kaupa stórsekki til að safna baggaplasti.  

16. Bréf Guðrúnar Elíasdóttur dags. 10.desember 1998.

Sveitarstjóra falið að svara bréfinu.  Jafnframt er sveitarstjóra falið að ganga úr skugga um hvort afhending hússins af hálfu fyrri eiganda brjóti í bága við kaupsamning.

Samþykkt samhljóða. 

17. Bréf Ísafjarðarbæjar (ódagsett) vegna upplýsingamiðstöðvar fyrir nýbúa.

Hreppsnefnd Súðavíkurhrepps er meðmælt því að koma að slíkri upplýsingamiðstöð, en telur jafnframt eðlilegt að leitað verði til fleiri aðila um þátttöku þar með talið verkalýðsfélög, fyrirtæki og félagsmálaráðuneytis.

Samþykkt samhljóða.

18. Bréf Vegagerðarinnar vegna veglínu í botni Ísafjarðar.

Hreppsnefnd samþykkir samhljóða veglínu í botni Ísafjarðar.

19. Bréf Veðurstofu Íslands dags. 1.12.1998 vegna vinnu við hættumat ofanflóða á landinu.

Lagt fram.

20. Fjárhagsáætlun Skólaskrifstofu Vestfjarða vegna ársins 1999.

Lagt fram.

21. Fréttabréf Hagstofu Íslands nr. 70/1998 – mannfjöldi á Íslandi 1. des. 1998.

Lagt fram.

22. Bréf Sambands íslenskra sveitarfélaga dags. 10. desember 1998 – staðgreiðsluáætlun vegna ársins 1999.

Lagt fram.

23. Fundarboð launanefndar sveitarfélaga á Ísafirði 15. janúar nk.

Lagt fram.

Fundargerð upplesin.  Oddviti óskaði eftir athugasemdum við fundargerð.     Fundagerð  samþykkt, fundi slitið kl. 19.55.-

